
KICHIK BIZNES SUBYEKTLARINI SOLIQQA 
TORTISH XUSUSIYATLARI

Berdibekova Dilfuza Xoldorbekovna
Iqtisod fani o‘qituvchisi

Annotatsiya: Mazkur ilmiy tadqiqotda kichik biznes korxonalari, ularni belgilovchi ko‘rsatkichlar, kichik biznes hamda 
xususiy tadbirkorlikning iqtisodiyotning asosiy yo‘nalishlaridagi ulushi va o‘zaro nisbatlari tahlil qilingan. Shu bilan birga, 
kichik biznes korxonalarini soliq tizimiga jalb etish mexanizmi, ushbu jarayondagi mavjud qiyinchiliklar va ularni bartaraf 
etish yo‘llari yoritilgan.

Kalit soʻzlar: kichik biznes korxonalari, individual tadbirkor, mikro korxona, kichik korxona, tovar aylanmasi solig‘i, soliq 
stavkasi.
Abstract: This study analyzes small business entities, indicators for their identification, and the proportion of small and 
private enterprises in key sectors of the economy. It also examines the mechanism for integrating small business entities 
into the tax system, identifies existing challenges within this process, and outlines possible solutions to address them.

Key words: small business entities, individual entrepreneur, microenterprise, small enterprise, turnover tax, tax rate.
Аннотация: В представленном исследовании рассматриваются субъекты малого предпринимательства, 
показатели их идентификации, доля малого и частного бизнеса в основных направлениях экономики, а также 
механизм вовлечения субъектов малого предпринимательства в налоговую систему. Кроме того, освещены 
существующие трудности в процессе интеграции субъектов малого предпринимательства в налоговую систему и 
пути их решения.

Ключевые слова: субъекты малого предпринимательства, индивидуальный предприниматель, микропредприятие, 
малое предприятие, налог с товарооборота, налоговая ставка.

K I R I S H
Dunyo soliq tajribasida kichik biznes korxonalari uchun soliq sohasida ko‘plab qulayliklar va imtiyozlar 

yaratilgan. Ayniqsa, rivojlanishda davom etayotgan va o‘tish davri iqtisodiyotiga ega davlatlarda kichik biznes 
korxonalari hukumat tomonidan har jihatdan qo‘llab-quvvatlanadi.

Mamlakatimizda ham kichik biznesni taraqqiy ettirish uchun keng imkoniyatlar yaratilgan bo‘lib, buning 
natijasida ularning iqtisodiyotdagi mavqei tobora mustahkamlanib bormoqda. Shunday imkoniyatlardan biri 
— ularni soliq tizimiga jalb etishdagi imtiyozlar va qulayliklardir. Bu, asosan, soliq tizimining soddalashtirilgan 
usulini, soliq preferensiyalari va imtiyozlarini qo‘llashni anglatadi.

O‘zbekiston Respublikasi soliq mexanizmida kichik biznes korxonalari uchun soddalashtirilgan soliq usuli 
ko‘p yillar mobaynida qo‘llanilib, soliq tizimida muhim o‘rin egallagan. Biroq, soliq strategiyasini takomillashtirish 
konsepsiyasining tasdiqlanishi soddalashtirilgan soliq mexanizmidan yangicha yondashuv bosqichini boshlab 
berdi.

O‘zbekiston Respublikasining soliq strategiyasini takomillashtirish konsepsiyasining muhim yo‘nalishlaridan 
biri sifatida “iqtisodiyotga soliq yukining darajasini pasaytirish, shuningdek, soddalashtirilgan va umumiy 
belgilangan usul bo‘yicha soliq to‘lovchi xo‘jalik yurituvchi subyektlar o‘rtasidagi soliq yuki darajasidagi 
nomutanosibliklarni yo‘qotish” belgilandi.

Natijada, kichik biznes korxonalari zimmasiga yuklatilgan soliq yukining ortishi kuzatildi. Shu sababli, kichik 
biznes korxonalarini soliq tizimiga jalb etishning avvalgi soddalashtirilgan davri va hozirgi tartibini taqqoslash 
orqali tahlil qilish, bu boradagi mavjud muammolarni aniqlash hamda ularni bartaraf etish muhim ahamiyat kasb 
etadi.

Yuqorida aytilganlardan kelib chiqib, mamlakatimizda kichik biznes korxonalarini soliq tizimiga jalb etish 
mexanizmini takomillashtirish hozirgi vaqtda dolzarb masalalardan biri hisoblanadi.

Kichik biznes korxonalari uchun soddalashtirilgan soliq mexanizmi — rivojlanishda davom etayotgan va 
o‘tish davri iqtisodiyotiga ega mamlakatlar soliq tizimiga xos bo‘lgan yondashuvdir. Xususan, ushbu tizim MDH 
davlatlari soliq amaliyotida keng tatbiq etilmoqda.

Rus iqtisodchisi N. Remizov soddalashtirilgan soliq mexanizmini takomillashtirish masalalarini o‘rganar 
ekan, ushbu usuldan foydalanuvchi soliq to‘lovchilar umumiy tartibdagi soliq to‘lovchilarga nisbatan to‘rt yarim 
baravar kam soliq to‘lashlarini aniqlagan. Olim, shuningdek, soliq to‘lovchilarning majburiyatlarini aniqlash va 
solishtirish metodologiyasi asosida soliq rejimlarini qo‘llash mexanizmini taklif etgan.

O‘zbekiston Respublikasida ham ko‘p yillar davomida soliq tizimini soddalashtirish bo‘yicha strategiyalar 
bosqichma-bosqich amalga oshirilgan. Mazkur jarayon iqtisodchi olimlar tomonidan nazariy va amaliy nuqtai 
nazardan chuqur o‘rganilgan.

Iqtisodchi olimlarning soddalashtirilgan soliq mexanizmiga doir ilmiy qarashlari tahlili shuni ko‘rsatadiki, 
ular ushbu tizimni turli jihatdan o‘rganib, tahlil qilgan hamda samaradorligini baholaganlar.

Kichik biznes korxonalarini belgilovchi ko‘rsatkichlar har bir mamlakatning qonun hujjatlari bilan belgilanadi. 
Taraqqiy etgan davlatlarda xodimlar soni, tovar aylanmasi (muomalasi), asosiy kapital qiymati kabi mezonlar 
kichik biznes korxonalarini aniqlashdagi asosiy ko‘rsatkichlar sifatida ko‘riladi.

Kichik biznes korxonalarini soliq tizimiga jalb etishning hozirgi tartibi boshqa tadbirkorlik subyektlarini soliq 
tizimiga jalb etish tartibidan farq qilmaydi. Shu nuqtai nazardan qaraganda, kichik biznes korxonalarini soliq 
tizimiga jalb etish mexanizmini o‘rganish bir qarashda unchalik muhim ko‘rinmasligi mumkin. Biroq ularning 
mamlakat yalpi ichki mahsuloti (YAIM)dagi ulushi 50 foizdan ortiqni tashkil etishi, bu sohada alohida yondashuv 
zarurligini ko‘rsatadi.

X U L O S A  V A  T A K L I F L A R
Kichik biznes korxonalarini soliq tizimiga jalb etishning amaldagi tartibi davlat byudjeti daromadlarini 

shakllantirishda hamda tadbirkorlik subyektlarining samarali faoliyat yuritishida muhim omil bo‘lib xizmat 
qilmoqda.

Shunga qaramay, amaldagi tizimda ayrim muammolar va nomutanosibliklar mavjudligini ta’kidlash 
lozim. Jumladan, soliq yukining teng taqsimlanmasligi, soliq ma’murchiligining murakkabligi hamda ayrim 
imtiyozlarning amaliy samarasining pastligi kichik biznes faoliyatini kengaytirishga to‘sqinlik qilmoqda.

Olib borilgan tadqiqot natijalari shuni ko‘rsatadiki, kichik biznes korxonalarini soliq tizimiga jalb etish 
mexanizmini yanada takomillashtirish orqali ularning iqtisodiyotdagi ulushini oshirish, faoliyat doirasini 
kengaytirish va davlat byudjeti daromadlarini barqaror o‘sishini ta’minlash mumkin.

Takliflar:
1.	 Soliq yukini optimallashtirish — kichik biznes subyektlari uchun soliq stavkalarini sektorlar kesimida 

qayta ko‘rib chiqish, ortiqcha fiskal bosimni kamaytirish.
2.	 Raqamli soliq boshqaruvini kengaytirish — soliq hisobotlari va to‘lov jarayonlarini to‘liq elektron shaklga 

o‘tkazish orqali shaffoflikni oshirish.
3.	 Soddalashtirilgan tizimni qayta baholash — daromad hajmiga qarab differensial yondashuvni joriy 

etish, kichik biznesni umumiy tartibga o‘tishda bosqichma-bosqich rag‘batlantirish.
4.	 Soliq imtiyozlarini samaradorligini baholash — har yili tarmoq kesimida tahlil o‘tkazib, iqtisodiy foyda 

bermaydigan imtiyozlarni qisqartirish.
5.	 Kadrlar malakasini oshirish — soliq organlari xodimlari va kichik biznes subyektlari uchun soliq 

masalalarida o‘quv-seminarlar tashkil etish.

